
De hic: opulente &; inope &. 

op- (op-/opt-) {v}= (apparente in derivatos). De hic: option-optional, adoption; adoptive; optar-optative, adoptar &; cooptar &.

opac {adj}= (lat. opacus, dense, crasse) Que non es transparente, que non se lassa transversar per le lumine: corpore -, vitro -, color -; obscur, tenebrose, sombre. Mat. Fig. Inscrutabile, impenetrabile. Contr. Transparente, diaphane. De hic: opacitate.

opacitate {s}= (del lat. opacus, dense, crasse) Stato de lo que es opac; umbra dense.

opalescente {adj}= Que prende un tinta de opalo: liquido -.

opalescentia {s}= Reflexo opalin.

opalescer {v}= Donar un tinta opalin.

opalin {adj}= Que ha le tinta lactose, le reflexos irisate del opalo: porcellana -, quarz -.

+ opalina {s}= Vitro opalin blanc o colorate; objecto facite de iste materia; stoffa de coton por habito/costume.

+ opalisar {v}= Techn. Donar un aspecto opalin a: - le vitro.

+ opalisation {s}= Action de opalisar.

opalo {s}= (lat. opalus) Petra fin, con reflexos cambiante, que es un varietate de silice hydratate; un superstition  regrettabile attribue al - influentia malefic: - de foco, - nobile. De hic: opalin; opalescer-opalescente-opalescentia.

+ op art {s}= (angl. optical art, arte optic) Art. Plast. Tendentia que, al sino del arte cinetic, privilegia le effectos optic generatores de illusion de movimento (le - ha exite principalmente del recercas de Vasarely).

-ope {suffixo}= (apparente in derivatos e compositos, -ope = oculate, vidite). De hic: myope etc.; -opia -presbyopia etc.; diplopia etc.; nyctalopia etc.; prosopo-.

+ open {s}= (parola angl. aperte) Competition reuniente amatores e professionales: le - de Roland Garros.

opera {s}= (lat. opera, obra) Labor dur: - manual, - de misericordia. Mus. Composition dramatic sin dialogo parlate, facite de un overtura orchestral, de aeres, de duettos, de trios, de choros, de recitativos e de pecias orchestral; loco ubi se joca le -, - seriose o - grande e - buffa, - comic, theatro del -, compositor de -, fragmento de -, texto de -, choro de -, sala de -; - (edificio). De hic: operetta; operose; operar-operante, operabile, operation, operative, operator, operatori, cooperar &; exoperar &.

operabile {adj}= Executabile, realisabile, practicabile. Med. Que pote esser operate: tumor -.

+ operabilitate {s}= Qualitate de esser operabile.

opera buffa {s}= Opera in le qual alterna episodios parlate e cantate, opera comic.

operante {ppr, adj }= Que opera, produce un effecto, es efficace. Rel. Gratia -.

operar {v}= (lat. operari, travaliar) Producer un certe effecto: - con precaution, - con indifferentia,  - disinteressatemente, illes opera de commun accordo, facer complir: - le junction, - miraculos; facer un operation de calculo, de chimia: - un addition. Mil. - contra le inimico. Med. Submitter a un intervention chirurgical: - un malade, facer se -. Techn. Servir: - un machina, - un apparato. 

operation {s}= (lat. operatio) Action de un poter, de un agente que produce su effecto: -es de bursa, imposto super le -es de bursa, le quatro -es arithmetic, campo del -es. Math. Comp. - binari. Mil. - militar/de guerra,  - militar amphibie, - de commando, - de disbarcamento/disimbarcation, diriger le -es, - de salvamento. Med. - chirurgic, - urgente/de urgentia/de emergentia, - de un hernia, - del pulmon, sala de -es, - plastic facial, submitter se a un -.

